
1. Cyflwyniad 2. Gwybodaeth am y Bwrdd Parôl 

Gall cefnogi rhywun yn y 
carchar fod yn gyfnod anodd a 
phryderus. 

Mae’n ddigon posibl y bydd poen gwahanu’n 
bresennol y rhan fwyaf o’r amser, os nad drwy’r 
amser. Gall perthnasoedd teuluol fod dan gryn 
straen. Gall ymweliadau fod yn anodd oherwydd 
efallai y bydd yn rhaid iddynt ddigwydd mewn 
carchardai ymhell o ble mae teuluoedd yn byw, gan 
roi straen ychwanegol ar amser ac arian. Gall meddwl 
am yr hyn sy’n digwydd y tu ôl i furiau’r carchar fod 
yn ganolog ym mywydau teulu a ffrindiau. 

Gall cynnal cyswllt, deall systemau cymhleth a heriol y 
carchar yn aml, a gofyn am gyngor fod yn frawychus 
iawn. Gall hyn fod yn anoddach fyth pan fydd rhywun 
yn mynd drwy adolygiad parôl. Efallai eich bod yn 
dymuno deall y broses, neu’n ystyried sut gallwch chi 
gefnogi rhywun sy’n mynd drwy barôl. 

Mae Bwrdd Parôl Cymru a Lloegr 

yn gorff annibynnol tebyg i lys 

sy’n penderfynu a ddylai 

carcharorion barhau i gael eu 

cadw yn y carchar ac, os yw’n 

berthnasol, a ydynt, ym marn y 

Bwrdd Parôl, wedi cael eu galw’n 

ôl yn briodol i’r carchar. 

Mae’r Bwrdd Parôl yn gweithio gydag 
asiantaethau cyfiawnder troseddol eraill i 
amddiffyn y cyhoedd drwy asesu risg 
carcharorion i benderfynu a oes modd eu 
rhyddhau’n ddiogel i’r gymuned. 

Dim ond os bydd yr Ysgrifennydd Gwladol yn gofyn 
iddo drwy gyhoeddi atgyfeiriad y gall y Bwrdd 
Parôl ystyried rhywun ar gyfer parôl. Bydd yr 
Ysgrifennydd Gwladol yn penderfynu pryd i 
gyhoeddi’r atgyfeiriad, gan ystyried unrhyw reolau 
y mae’n rhaid eu dilyn, a bydd yn nodi’r hyn y 

gofynnir i’r Bwrdd Parôl ei wneud. Dyma’r 

hysbysiad cyfeirio ffurfiol. 

Dim ond yr hyn a ofynnir yn yr hysbysiad atgyfeirio 
ffurfiol y gall y Bwrdd Parôl ei wneud. 

Mae’r Bwrdd Parôl yn gwneud penderfyniadau parôl 
ar sail gwybodaeth a ddarperir gan Wasanaeth 
Carchardai a Phrawf Ei Mawrhydi (HMPPS) ar ffurf 

ffeil, a elwir yn ffeil parôl, a all gynnwys gwybodaeth 
gan asiantaethau eraill fel yr heddlu neu Wasanaeth 
Erlyn y Goron, yn ogystal â sylwadau gan y carcharor 
a/neu ei gynrychiolydd cyfreithiol. 

Mae’r ffeil parôl yn cynnwys papurau am y carcharor a 
all gynnwys gwybodaeth ynghylch pam fod yr unigolyn 
yn y carchar a pha mor dda y mae’n gwneud yn y 
carchar. Efallai y bydd adroddiadau hefyd am unrhyw 
salwch iechyd meddwl neu salwch arall sydd ganddynt, 
pa mor dda y gwnaethant ar gwrs yn y carchar, a cheir 
argymhellion gan weithwyr proffesiynol ynghylch a 
ydynt yn credu ei bod yn ddiogel iddynt gael eu 
rhyddhau o’r carchar. Pan fydd y ffeil parôl wedi’i 
gwblhau, bydd hefyd yn aml yn cynnwys papurau a 
llythyrau y mae’r carcharor neu ei gynrychiolydd 
cyfreithiol wedi’u ysgrifennu, a elwir yn sylwadau. Gall 
y rhain gynnwys llythyrau o gefnogaeth gan deulu a 
ffrindiau. 

Yn aml, bydd datganiad personol dioddefwr (VPS) 
wedi’i ysgrifennu gan y dioddefwr/wyr neu eu teulu 
agos. Mae’r VPS yn rhoi gwybodaeth i’r Bwrdd Parôl 
am y niwed a achoswyd a’r effaith ar y dioddefwr, eu 
teulu a’u ffrindiau, ac yn aml ar y gymuned ehangach 
lle maent yn byw. Bydd y Bwrdd Parôl yn darllen VPS 
ac yn ei ystyried fel rhan o’r wybodaeth gyffredinol a 
ddarparwyd. Mae taflen wybodaeth am sut mae’r 
Bwrdd Parôl yn ystyried VPS ar gael yma: 
www.gov.uk/guidance/the-parole-boards- 
commitment-to-victims-of-crime 

Mae’r Bwrdd Parôl wedi cynhyrchu canllaw 
fframwaith gwneud penderfyniadau a fideo sy’n 
egluro sut mae penderfyniadau ynghylch parôl 
yn cael eu gwneud, sy’n ymdrin â’r holl ffactorau 
sy’n cael eu hystyried. Mae’r canllaw a’r fideo ar 
gael yma: www.gov.uk/government/ 
publications/parole-board-decision-making-framework 

Mae gan y Bwrdd Parôl tua 260 o aelodau, sy’n dod o 
gymunedau amrywiol ac o ystod eang o gefndiroedd 
proffesiynol. Yr aelodau sy’n gwneud yr asesiadau a’r 
penderfyniadau am barôl. Maent yn cael eu cefnogi 
yn hyn gan Ysgrifenyddiaeth o oddeutu 140 o staff. 

Nid yw’r Bwrdd Parôl yn ystyried a oedd y ddedfryd 
yn gywir, neu a yw carcharor wedi cael ei gosbi 
ddigon. Dyma rôl y llys a’r barnwr sy’n dedfrydu. 

Pwrpas adolygiad parôl yw ateb y cwestiwn 
cyfreithiol yn y blwch uchod – a yw’n dal yn 
angenrheidiol er mwyn diogelu’r cyhoedd i’r 
carcharor aros yn y carchar. Mae hyn yn golygu bod 
yn rhaid i’r Bwrdd Parôl gael sicrwydd na fydd 
rhywun sy’n cael ei ryddhau o’r carchar yn mynd 
ymlaen i gyflawni trosedd ddifrifol, a bod trefniadau 
cadarn yn eu lle i’r Gwasanaeth Prawf oruchwylio’r 
person sydd dan drwydded. 

Dim ond un cwestiwn cyfreithiol y 

mae’n rhaid i’r Bwrdd Parôl ei ofyn 

iddo’i hun: 

Er mwyn cyfarwyddo rhyddhau carcharor, rhaid 
i’r Bwrdd Parôl fod yn fodlon nad oes angen 
mwyach er mwyn diogelu’r cyhoedd i’r carcharor 
aros yn y ddalfa (carchar). 

 

 

 

http://www.gov.uk/guidance/the-parole-boards-commitment-to-victims-of-crime
http://www.gov.uk/guidance/the-parole-boards-commitment-to-victims-of-crime
http://www.gov.uk/government/publications/parole-board-decision-making-framework
http://www.gov.uk/government/publications/parole-board-decision-making-framework


3. Yr Adolygiad Parôl 4. Pwy sy’n 
Gysylltiedig? 

Yn ôl y gyfraith, rhaid i’r 

Ysgrifennydd Gwladol gyfeirio 

achosion at y Bwrdd Parôl cyn y 

gall adolygiad ddechrau. 

Bydd yr Ysgrifennydd Gwladol yn ysgrifennu at y 
Bwrdd Parôl ac yn gofyn iddo ddechrau adolygiad 
parôl. Nid oes angen i garcharor wneud cais am 
adolygiad parôl gan ei bod yn broses awtomatig. 
Dylai gwybodaeth am pryd y daw carcharor yn 
gymwys ar gyfer parôl fod wedi cael ei darparu pan 
roddwyd y ddedfryd gan y barnwr. Gall carcharor 
wirio hyn drwy ofyn am gopi o’i Gyfrifiad Dedfrydau. 

Os bydd rhywun yn cael ei alw’n ôl i’r carchar, bydd 
yn cael gwybod a fydd ei achos yn cael ei gyfeirio at y 
Bwrdd Parôl ai peidio, a phryd (ni fydd yr holl 
garcharorion sy’n cael eu galw’n ôl yn cael eu gweld 
gan y Bwrdd Parôl). 

Bydd llawer o wrandawiadau parôl yn cael eu cynnal 

“ar y papurau”. Mae hyn yn golygu y bydd y Bwrdd 
Parôl yn gwneud penderfyniad heb gwrdd â’r 
carcharor. Yn hytrach, bydd eu penderfyniad yn 
seiliedig ar yr wybodaeth yn y ffeil parôl a dogfennau 
ychwanegol eraill y gellid eu darparu. Ni fydd y Bwrdd 
Parôl yn cwrdd â’r carcharor, nac unrhyw un arall sy’n 
ymwneud â’r achos, ac ni fydd yn gofyn cwestiynau i 
dystion; bydd y penderfyniad fel arfer yn cael ei wneud 
gan un aelod o’r Bwrdd Parôl. 

Mae deall rolau’r bobl sy’n rhan o adolygiad parôl yn gallu bod yn 

ddryslyd. Mae’r canlynol yn grynodeb byr o’r bobl allweddol sy’n 

gysylltiedig: 

Os gwneir penderfyniad “ar sail y papurau” bod yn 
rhaid i’r carcharor aros yn y carchar, mae 28 diwrnod 
calendr o ddyddiad cyhoeddi’r penderfyniad lle gall y 
carcharor (neu ei gynrychiolydd cyfreithiol) ofyn am 

adolygiad parôl pellach mewn gwrandawiad llafar. 

Os ydych chi’n cefnogi rhywun sy’n gofyn am 
wrandawiad llafar ar ôl i benderfyniad papur gael ei 
gyhoeddi, mae canllawiau ar sut i wneud hyn. 
Rhoddodd achos pwysig yn y Goruchel Lys, “Osborn, 
Booth a Reilly”, wybodaeth ynghylch pryd y gallai fod 
angen gwrandawiad llafar. Mae rhagor o fanylion am 
yr achos llys hwn, a gwybodaeth arall am gael 
adolygiad parôl ar gael yn y llyfryn gwybodaeth 
“Paratoi ar gyfer adolygiad parôl heb gyfreithiwr” a 
gyhoeddwyd gan  
y Bwrdd Parôl. 

Pobl Allweddol Rôl mewn Adolygiad Parôl 

Y carcharor 
 

- bydd yn cymryd rhan bob amser gan mai ei adolygiad ef ydyw (er mewn 
rhai amgylchiadau gall gwrandawiad llafar parôl fynd rhagddo heb y 
carcharor) 

 
Aelodau’r Bwrdd Parôl 

 

yw’r bobl sy’n gwneud y penderfyniadau am barôl. Maent fel arfer yn 

eistedd yn baneli yn cynnwys rhwng 1 a 3 aelod (ac weithiau 4 aelod). 

Bydd un yn Gadeirydd y Panel a bydd yn arwain y gwrandawiad/a 

nhw fydd yn rheoli 
 

Ysgrifenyddiaeth y Bwrdd 

Parôl 
 

yw’r bobl sy’n cefnogi’r aelodau yn eu gwaith parôl ac sy’n darparu 
cyngor ac arweiniad proffesiynol 

 

Cynrychiolydd Cyfreithiol 
 

yw rhywun sydd â chymhwyster cyfreithiol i gynrychioli carcharor 
yn ei adolygiad parôl. Byddant yn rhoi cyngor ac arweiniad ar y 
ffordd orau o gyflwyno sylwadau am yr adolygiad parôl, awgrymu 
pa dystion y dylid gofyn iddynt fod yn bresennol a gofyn 
cwestiynau mewn gwrandawiad llafar, os bydd un yn cael ei 
gynnal 

 
Cynrychiolydd Arall 

 

yw rhywun sydd heb gymhwyster cyfreithiol ond sy’n gymwys i 
gynrychioli carcharor yn ei adolygiad parôl. Yn y rhan fwyaf o achosion 
bydd gan garcharor naill ai gynrychiolydd cyfreithiol neu gynrychiolydd 
arall, ond nid y ddau 

 
Cyfryngwr, neu Berson 

Cefnogi arall 
 

yn rhywun sy’n ymwneud â helpu neu gynorthwyo’r carcharor yn 
ogystal â chynrychiolydd cyfreithiol neu gynrychiolydd arall. Ni all y 
math hwn o berson gynrychioli carcharor ond gall gynnig cefnogaeth a 
chyngor i’r carcharor 

 
Adran Gwaith Achos 

Amddiffyn y Cyhoedd 

(PPCS) 
 

yn cyflawni dyletswyddau ar ran yr Ysgrifennydd Gwladol ac yn 
gweithio o fewn Gwasanaeth Carchardai a Phrawf Ei Mawrhydi 
(HMPPS). Mae’r PPCS yn cydlynu holl waith Gwasanaeth Carchardai a 
Phrawf EM ac yn rhannu’r ffeil parôl gyda’r carcharor a’r Bwrdd Parôl. 
Gelwir hyn yn ddatgelu’r ffeil 

 
Uned Rheoli Troseddwyr 

 

yn y carchar sy’n darparu adroddiadau’r carchar i’r PPCS ac yn trefnu 
pethau yn y carchar ar gyfer yr adolygiad parôl 

 

Rheolwr Troseddwyr yn y 

Carchar (POM) 
 

yw’r person sy’n rheoli’r carcharor yn y carchar ac weithiau fe’i gelwir yn 
Oruchwyliwr y Troseddwr 

 

    

  

 



5. Sut i Gefnogi Rhywun sy’n Mynd 

Drwy’r System Parôl 

Rhaid i’r Bwrdd Parôl sicrhau bod 

yr adolygiad parôl yn deg, yn 

amserol ac yn dilyn y rheolau. 

Mae Rheolau’r Bwrdd Parôl yn nodi beth sydd 
angen digwydd a rhaid i bawb ddilyn y rheolau hyn. 
Mae'r rheolau ar gael yma: 
www.gov.uk/government/ publications/the-parole-
board-rules-2019 

a. Cynrychiolaeth gyfreithiol 

Y peth pwysicaf i’w wneud yw helpu i ddod o 
hyd i gyfreithiwr carchar cymwys a fydd yn 
gweithredu fel cynrychiolydd cyfreithiol ar 
gyfer y carcharor. 

Dylai pob carcharor sy’n gymwys i gael eu hystyried 
gan y Bwrdd Parôl allu gwneud cais am gymorth 
cyfreithiol i dalu am y costau, yn amodol ar brawf 
modd. Yn gyfreithiol, mae pob carcharor yn bodloni’r 
prawf teilyngdod (maent yn gymwys i wneud cais am 
gymorth cyfreithiol) ond os oes ganddynt fynediad at 
arian preifat, efallai na fyddant yn bodloni’r prawf 
modd (methu’r meini prawf i gael cymorth cyfreithiol) 
sy’n golygu y byddai’n rhaid iddynt dalu am gyfreithiwr 
eu hunain. Mewn rhai achosion, gallai carcharor gael 
cyngor cyfreithiol “pro bono” – dyma lle nad yw’r 
cyfreithiwr yn codi tâl ar y carcharor am ei 
wasanaethau. 

Y peth gorau i’w wneud yw cysylltu â chwmni cyfraith 
carchardai a byddant yn holi a fydd cymorth cyfreithiol 
ar gael. Dylai’r carchar ddarparu rhestr o gwmnïau 
cyfraith carchardai lleol y gellir cysylltu â nhw, ond mae 
llawer o gwmnïau’n hysbysebu yn Inside Time, y papur 
newydd cenedlaethol ar gyfer carcharorion a’r rhai a 
gedwir yn y ddalfa. Mae opsiwn chwilio am ddim am 
dwrneiod ar gael ar eu gwefan: www.insidetime.org 

Mae’r Gwasanaeth Cynghori Carcharorion yn 
cynnig cyngor a chymorth cyfreithiol am ddim i 
unrhyw garcharor dros 21 oed ledled Cymru a 
Lloegr ynghylch eu hawliau dynol a chyfreithiol, 
amodau carcharu a chymhwyso Cyfraith 
Carchar a Rheolau’r Carchar. Mae rhagor o 
wybodaeth ar gael yma: 
www.prisonersadvice.org.uk 

Ar gyfer plant a phobl ifanc 21 oed ac iau sy’n mynd 
drwy’r broses parôl, mae Howard League for Penal 
Reform yn rhedeg gwasanaeth cyngor a 

b. Cynrychioli carcharor 

Mae’r Bwrdd Parôl yn argymell yn gryf bod 
carcharor yn gofyn i gynrychiolydd cyfreithiol 
cymwys reoli ei adolygiad parôl. Fodd bynnag, 
weithiau bydd carcharor yn cynrychioli ei hun 
neu’n gofyn i aelod o’r teulu ei gynrychioli. Mae 
hyn yn bosibl ond gall fod yn waith anodd a 
chymhleth. 

Mae’r Bwrdd Parôl wedi cynhyrchu canllaw ar 
hunangynrychiolaeth “Paratoi ar gyfer adolygiad 
parôl heb gyfreithiwr”, sy’n cynnwys gwybodaeth am 
y broses a’r hyn y mae angen i chi feddwl amdano. 
Dylai copïau fod ar gael mewn llyfrgelloedd carchardai 
a gellir gweld fersiwn ar-lein ar dudalennau gwe’r 
Bwrdd Parôl. 

c. Awdurdod i gael gwybodaeth 

Ni all y Bwrdd Parôl roi gwybodaeth i ffrind neu 
aelod o’r teulu am rywun yn y carchar oni bai fod y 
carcharor wedi rhoi caniatâd ysgrifenedig i rannu’r 

wybodaeth. Does dim angen ond llythyr 

awdurdodi syml wedi’i lofnodi gan y carcharor a’i 
anfon at y Bwrdd Parôl. Bydd y Bwrdd Parôl yn ei 
gadw ar ffeil fel y bydd y staff, os byddwch yn 
cysylltu, yn gwybod eu bod yn cael rhannu 
gwybodaeth a siarad am yr achos gyda chi. 

Enghraifft o lythyr awdurdodi: 

Yr wyf i, “y carcharor yn ychwanegu ei enw” 
yn awdurdodi’r Bwrdd Parôl i ddarparu 
gwybodaeth am fy adolygiad parôl i’r bobl 
ganlynol a enwir: 

Ychwanegwch enw’r person / personau 

Mae’r awdurdodiad hwn yn ei le hyd nes yr 

hysbysir yn wahanol. Llofnodwyd “gan y 

carcharor” 
Rhif Carchar 
Dyddiad 
“ychwanegu 
dyddiad” 

 

Pobl Allweddol Rôl mewn Adolygiad Parôl 

Gweithiwr Allweddol 
 

yw’r person sydd wedi’i ddyrannu i’r carcharor ar gyfer cymorth o 
ddydd i ddydd yn y carchar 

 

Rheolwr Troseddwyr 

Cymunedol (COM) 
 

yw’r Swyddog Prawf neu’r Swyddog Gwasanaeth Prawf a fydd yn 
rheoli’r carcharor os caiff ei ryddhau o’r carchar ar drwydded ac fe’i 
gelwir weithiau’n Rheolwr Troseddwyr neu’n Swyddog Goruchwylio 

 

Tystion 
 

yn cael eu galw i roi tystiolaeth mewn gwrandawiadau llafar (os 

cynhelir un) a gallant gynnwys seicolegwyr, seiciatryddion, 

gweithwyr cymdeithasol neu unrhyw un arall sydd â gwybodaeth 
bwysig i'w rhannu 

 
Dioddefwyr 

 

yn cael cyflwyno datganiad personol dioddefwr (VPS) a gallant ofyn 
am gael bod yn bresennol mewn gwrandawiad parôl llafar (os cynhelir 
un) i’w ddarllen yn uchel. Yn y rhan fwyaf o achosion, nid yw’r 
carcharor yn bresennol pan ddarllenir y VPS, ond bydd y Bwrdd Parôl 
yn ystyried barn y dioddefwr a’r carcharor am hyn. Bydd y dioddefwr 
fel arfer yn darllen ei VPS ar ddechrau’r gwrandawiad ac yna’n gadael 
y carchar. Ni fyddant yn bresennol ar gyfer unrhyw un o’r 
trafodaethau gyda’r carcharor ynghylch parôl 

 
Sylwedyddion 

 

- gallant ofyn am gael bod yn bresennol mewn gwrandawiad parôl llafar 
(os cynhelir un) a gallent fod yn ffrind neu’n aelod o’r teulu sy’n 
cefnogi’r carcharor. Mewn rhai achosion, gallai fod yn rhywun a fydd yn 
bresennol i ddysgu am y broses parôl fel rhan o’u datblygiad 
proffesiynol. Ni chaiff sylwedyddion gymryd rhan yn y trafodaethau 
parôl 

 

  

   

 

 

http://www.gov.uk/government/publications/the-parole-board-rules-2019
http://www.gov.uk/government/publications/the-parole-board-rules-2019

http://www.insidetime.org/
http://www.prisonersadvice.org.uk/


Dim ond gwybodaeth benodol am yr adolygiad 
parôl y gall y Bwrdd Parôl ei rhannu, a fydd yn 
cynnwys: 

■ Amseriad yr adolygiad parôl 

■ Enw’r cynrychiolydd cyfreithiol (os oes un) 

■ Pa sefydliad sy’n gyfrifol am wahanol rannau 
o’r broses 

■ Dyddiad ac amser gwrandawiad llafar, os 
cynhelir un 

Dylech hefyd drafod hyn gyda’r carcharor gan y gellir 
cynnwys pethau y byddwch yn eu hysgrifennu yn eu 
sylwadau eu hunain, er enghraifft os nad oes 
cynrychiolydd cyfreithiol, neu os yw’r carcharor yn 
dymuno cynnwys rhywbeth yn ychwanegol at 

sylwadau ffurfiol gan y cynrychiolydd cyfreithiol. Ni 

ddylech anfon unrhyw beth yn uniongyrchol 

at y Bwrdd Parôl gan fod angen i unrhyw beth 

y byddwch yn ei ysgrifennu fynd at y 

carcharor neu ei gynrychiolydd cyfreithiol yn 

gyntaf a byddant hwy yn ei anfon ymlaen. 

e. Bod yn bresennol mewn gwrandawiad 

parôl 

Pan fydd angen rhagor o wybodaeth, er enghraifft 
os yw’r achos yn gymhleth, neu os oes angen holi 
tystion, bydd y Bwrdd Parôl yn cynnal gwrandawiad 
llafar. Os bydd gwrandawiad parôl llafar yn cael ei 
gynnal, gallwch feddwl a fyddai’n ddefnyddiol i’r 
carcharor i chi fod yn bresennol i ddarparu 
cymorth. 

Mae gwrandawiad llafar fel gwrandawiad llys ond yn 
llawer llai ffurfiol a bydd yn cael ei gynnal naill ai yn y 
carchar, neu o bell drwy delegynhadledd neu gyswllt 
fideo. Os caiff ei gynnal yn y carchar, bydd yn wahanol 
iawn i’r trefniadau ymweld a byddwch yn cael eich 
hebrwng i mewn i’r carchar i’r ystafell parôl. Mewn 
rhai achosion, bydd y gwrandawiad llafar yn 

“wrandawiad o bell” sy’n golygu y bydd rhai, neu 
bawb sy’n bresennol, yn bresennol drwy 
delegynhadledd neu gyswllt fideo/rhith ystafell. 

Os byddwch chi’n ysgrifennu at neu’n ffonio’r 
Bwrdd Parôl, rhowch enw llawn y carcharor, ei rif 
carchar a’r carchar y mae’n cael ei ddal ynddo 
oherwydd gofynnir i chi am yr wybodaeth hon. 
Dylech hefyd fod â chopi o’r llythyr awdurdodi 
neu dylech fod yn gwybod y dyddiad y'i 
hysgrifennwyd. 

Os nad oes gan y Bwrdd Parôl lythyr awdurdodi, ni fydd 
yn gallu rhannu unrhyw wybodaeth am achos y 
carcharor â chi, ond bydd yn gallu rhoi gwybodaeth 
gyffredinol i chi am y broses parôl. 

d. Cefnogi’r carcharor 

Os ydych chi am ysgrifennu rhywbeth at y Bwrdd Parôl 
i gefnogi’r carcharor, argymhellir yn gryf eich bod yn 
siarad â chynrychiolydd cyfreithiol a fydd yn trafod y 
ffordd orau o wneud hyn. 

Mae’n bwysig cofio bod y Bwrdd Parôl yn 
canolbwyntio ar gynnal asesiad risg ac felly bydd yn 
chwilio am wybodaeth a fydd yn darparu tystiolaeth o 
leihau’r risg y gallai carcharor ei achosi pe bai’n cael ei 
ryddhau. 

Os ydych chi’n darparu llety, cyflogaeth neu fath 
arall o gymorth (a elwir yn aml yn “ffactorau 
gwarchodol”) gall fod yn ddefnyddiol ysgrifennu 
ynghylch sut y byddwch yn gysylltiedig. 

Bydd cynrychiolydd cyfreithiol yn gallu trafod y 
ffordd orau o ysgrifennu hwn. O bryd i’w gilydd, 
efallai y byddant yn gofyn i chi ddod i’r 
gwrandawiad parôl llafar i roi tystiolaeth fel tyst. 

Dylech drafod rhoi sylw fel tyst neu sylwedydd 
gyda’r carcharor a’r cynrychiolydd cyfreithiol i 
sicrhau y bydd yn gefnogol. 
Mae angen i chi feddwl am yr holl wybodaeth y 
byddwch yn ei chlywed, gan y byddwch yn gwrando ar 
bobl sy’n holi’r carcharor yn gadarn, ac efallai y 
byddwch yn teimlo’n rhwystredig na allwch ddweud 
dim. Gall fod yn drallodus iawn i chi a’r carcharor ac 
weithiau mae’n well peidio â bod yn bresennol. 

Wrth ystyried cais i ffrind neu aelod o’r teulu ddod i 
wrandawiad llafar, bydd y Bwrdd Parôl yn ystyried 
nifer o ffactorau ac mewn rhai achosion gall 
diogelwch olygu bod y cais yn cael ei wrthod.  Rhaid i 
Lywodraethwr y carchar hefyd gytuno i chi fod yn 
bresennol os bydd y gwrandawiad llafar yn cael ei 
gynnal mewn carchar. Yn gyffredinol, ni fyddai 
unrhyw un dan 18 oed fel arfer yn cael mynd i 
wrandawiad parôl llafar yn bersonol. 

Mae’n bwysig bod unrhyw gais yn cael ei 

wneud cyn gynted â phosibl, ond rhaid ei 

dderbyn o leiaf 12 wythnos cyn dyddiad y 

gwrandawiad llafar. 

Mae gwybodaeth ynghylch gofyn am gael bod yn 
bresennol mewn gwrandawiad llafar ar gael yma: 
www.gov.uk/government/publications/ observers-at-
parole-board-oral-hearings 

Mae gwrandawiadau parôl llafar yn cael eu 
recordio’n ddigidol erbyn hyn, sy’n golygu bod 
cofnod llawn o’r achos yn cael ei gadw rhag ofn y 
bydd unrhyw ymholiadau neu broblemau gyda’r 
penderfyniad. Cofnod o’r achos (a elwir yn 
drawsgrifiad) yn cael ei ddarparu mewn rhai 
amgylchiadau yn unig ac nid yw ar gael yn 
gyffredinol. Mae gwybodaeth am recordiadau digidol 
ar gael yma: www.gov.uk/ 
government/publications/digital-recording-of- 
parole-board-hearings 

Mae dwy ffordd y gallech chi fod yn bresennol mewn 

gwrandawiad parôl llafar: 

Fel tyst                                                                  Fel sylwedydd 

 

Dyma lle byddwch yn darparu tystiolaeth i’r 
Bwrdd Parôl i gefnogi’r carcharor. 
Bydd y cynrychiolydd cyfreithiol yn trafod gyda 
chi a fydd bod yn dyst yn helpu’r achos, a bydd yn 
gwneud cais i’r Bwrdd Parôl i chi gael bod yn 
bresennol. Bydd y Bwrdd Parôl yn ystyried y cais 
ac yn rhoi gwybod i chi a yw’n cytuno i chi gael 
bod yn bresennol fel tyst. 
 
Os byddwch yn bresennol fel tyst, yna gall y 
Bwrdd Parôl  a’r bobl eraill sy’n bresennol ofyn 
cwestiynau i chi i gael rhagor o wybodaeth 
ynghylch y ffordd yr ydych am gefnogi’r 
carcharor, pe byddai’n cael ei ryddhau. Bydd y 
cynrychiolydd cyfreithiol yn rhoi cyngor i chi am 
hyn. 

Gallwch ofyn am gael bod yn bresennol fel 
sylwedydd mewn gwrandawiad parôl llafar, gyda 
chytundeb y carcharor, a bydd y Bwrdd Parôl yn 
ystyried y cais. Rhaid i’r cais ddod gan y carcharor 
neu ei gynrychiolydd cyfreithiol – ni ddylech chi 
ysgrifennu’n uniongyrchol at y Bwrdd Parôl.  
Does dim rhaid i chi fod wedi ysgrifennu dim i 
gefnogi’r carcharor a gallwch ofyn am gael bod yn 
bresennol er mwyn rhoi cefnogaeth foesol yn 
unig. 
 
Os bydd y Bwrdd Parôl yn cymeradwyo’r cais a 
bod y gwrandawiad yn cael ei gynnal yn y 
carchar, bydd yn rhaid i Lywodraethwr y carchar 
hefyd gytuno ichi gael dod i’r carchar fel 
sylwedydd. Os byddwch chi’n bresennol fel 
sylwedydd, ni chaniateir i chi ddweud unrhyw 
beth yn ystod y gwrandawiad ffurfiol, ac ni 
ofynnir unrhyw gwestiynau i chi. 

6. Amodau Trwydded a Galw’n 
Ôl 

Pan fydd rhywun yn cael ei 

ryddhau ar drwydded, mae’n 

bwysig ei fod yn deall yr 

amodau (rheolau) y mae’n rhaid 

iddo’u dilyn. 

Os na ddilynir unrhyw un o’r amodau (torri) neu os 
oes gan y Rheolwr Troseddwyr Cymunedol 
(Swyddog Goruchwylio) wybodaeth i ddangos bod 
yr unigolyn yn peri risg sylweddol o niwed i rywun 
yna gellir galw unigolyn sydd ar drwydded yn ôl i’r 
carchar, heb fynd yn ôl i’r llys yn gyntaf. 

Felly, mae’n bwysig gwybod a deall yr amodau a 
sut i gefnogi rhywun i’w dilyn. 

Dyma enghreifftiau o amodau trwydded: 

f. Delio â chanlyniadau (penderfyniadau) 

Nid yw’r Bwrdd Parôl yn dweud wrth y carcharor 
beth yw’r penderfyniad ar ddiwrnod y 
gwrandawiad llafar. Gall aros am y penderfyniad 
fod yn gyfnod pryderus iawn. Mae Rheolau’r Bwrdd 
Parôl yn datgan bod yn rhaid cyhoeddi 
penderfyniadau cyn pen 14 diwrnod calendr ar ôl y 
gwrandawiad llafar. 

Fel arfer, ni fydd y Bwrdd Parôl yn gallu dweud 
wrthych am y penderfyniad, ond efallai y bydd y 
cynrychiolydd cyfreithiol yn gallu rhoi gwybodaeth i 
chi, ond ddim ond os yw’r carcharor wedi rhoi 
caniatâd i wneud hynny. 

Os na allwch weld copi o’r penderfyniad llawn, 
efallai y gallwch ofyn i’r Bwrdd Parôl am grynodeb 
o’r penderfyniad. Mae gwybodaeth am hyn ar 
gael yma: www.gov.uk/government/ 
publications/decision-summaries 

Penderfyniadau rhyddhau: Os cyfarwyddir 
rhyddhau, yna rhaid i’r Ysgrifennydd Gwladol wneud i 
hyn ddigwydd. Fodd bynnag, bydd yn cymryd peth 
amser fel arfer i wneud yr holl drefniadau. Ceisiwch 
fod yn amyneddgar wrth i’r trefniadau hyn gael eu 
rhoi ar waith. Mewn llawer o achosion, mae’r 
penderfyniad yn un dros dro am 21 diwrnod calendr 
tra bo asesiad yn cael ei wneud i sicrhau bod popeth 
wedi’i wneud yn gywir. Gelwir hyn yn asesiad ar gyfer 
ailystyried (neu’r Mecanwaith Ailystyried). Ychydig 
iawn o sefyllfaoedd sydd lle bydd yn rhaid ailystyried 
achos ond bydd yn rhaid i’r carcharor aros i’r 21 
diwrnod calendr ddod i ben cyn y gall y penderfyniad 
i ryddhau ddod yn derfynol ac y gellir gwneud 
trefniadau ar gyfer rhyddhau. 

Penderfyniadau negyddol: Cyfeirir at y rhain yn 
aml fel “ergydion yn ôl” neu benderfyniadau “dim 
rhyddhau”. Gall hyn fod yn siomedig iawn a gall 
olygu bod y carcharor yn flin neu’n ypset. Rhaid 
bod rhesymau llawn dros y penderfyniad a wnaed 
gan y Bwrdd Parôl ac felly mae’n syniad da gofyn i’r 
carcharor a allwch ddarllen y penderfyniad parôl, a 
fydd yn eich helpu i’w ddeall. Gall y carcharor, os 
yw’n bwrw dedfryd gymwys, ystyried gofyn i’r 
penderfyniad gael ei ailystyried os yw’n bodloni 
meini prawf penodol, ond rhaid iddo wneud hynny 
o fewn 21 diwrnod calendr i ddyddiad y 
penderfyniad. 

Mae rhagor o wybodaeth am y Mecanwaith 
Ailystyried ar gael yma: www.gov.uk/ 
guidance/apply-for-a-parole-decision-to-be- 

Trosglwyddo i garchar agored: Dyma lle nad yw’r 
Bwrdd Parôl wedi cyfarwyddo rhyddhau ond yn 
argymell bod y carcharor yn cael ei drosglwyddo i 
garchar agored (nid yw pob carcharor yn gymwys i gael 
ei ystyried ar gyfer carchar agored gan y Bwrdd Parôl 
ac felly nid yw bob amser yn opsiwn). Dim ond rhoi 
cyngor ar hyn y gall y Bwrdd Parôl ei wneud a mater i’r 
Ysgrifennydd Gwladol fydd gwneud y penderfyniad 
terfynol. 

g. Oedi (gohiriadau) ac adolygiadau 

pellach 

Weithiau mae adolygiadau parôl yn cael eu gohirio gan 
fod angen mwy o wybodaeth, angen mwy o amser ar y 
carcharor i gwblhau cwrs neu ymyriad arall, tyst ddim 
ar gael, neu am ryw reswm arall na ellir ei osgoi. Gall y 
rhain ddigwydd unrhyw bryd yn ystod yr adolygiad 
parôl, gan gynnwys ar ddiwrnod gwrandawiad llafar. 
Mae’r Bwrdd Parôl yn gwneud popeth o fewn ei allu i 
osgoi’r oedi hwn, ond efallai y bydd angen oedi er 
mwyn sicrhau y cynhelir adolygiad trwyadl a theg yn 
y pen draw. 

Dyma ddisgrifiad byr o’r mathau o oedi: 

Oedi – dyma pryd y bydd y panel parôl yn gohirio 
cwblhau’r achos er mwyn iddo fynd gerbron panel 
parôl newydd yn y dyfodol. Ni fydd dyddiad penodol yn 
y dyfodol, ond gallai’r llythyr oedi nodi amserlen 
arfaethedig, os yw hynny er budd yr achos. 

Gohirio – dyma lle mae’r panel parôl yn gohirio 
cwblhau’r adolygiad i ddyddiad penodol yn y dyfodol 
ac yn cadw gafael ar yr achos i’w gwblhau ei hun. 

Rhaid i benderfyniadau i oedi neu ohirio fod yn 
seiliedig ar amgylchiadau unigol yr achos. 

Mewn rhai achosion, bydd gwrandawiad llafar yn cael 
ei ohirio ac yna’n cael ei gwblhau ar sail y papurau. 
Mae hyn yn golygu bod y panel parôl wedi clywed yr 
holl dystiolaeth lafar ond bod angen rhagor o 
wybodaeth ysgrifenedig cyn gwneud penderfyniad.  Yn 
yr achosion hyn, efallai na fydd angen i’r Bwrdd Parôl 
gael gwrandawiad llafar arall cyn dod i benderfyniad. 

Os oes unrhyw amodau’n aneglur neu os nad 
ydych yn eu deall, gallwch ofyn i’r Rheolwr 
Troseddwyr Cymunedol sy’n gyfrifol am 
oruchwylio’r drwydded i’w hegluro i chi. 

Awdurdodir pob cais i alw rhywun yn ôl gan Uwch 
Reolwr Prawf ac fe’u hanfonir at yr Adran Gwaith 
Achos Amddiffyn y Cyhoedd a fydd yn gwneud y 
penderfyniad terfynol ynghylch galw’n ôl ar ran yr 
Ysgrifennydd Gwladol. 

Nid yw’r Bwrdd Parôl yn ymwneud â goruchwylio 
troseddwr ar drwydded na’i alw’n ôl. Fodd bynnag, 
mewn llawer o achosion, gofynnir i’r Bwrdd Parôl 
benderfynu a ellir ail-ryddhau rhywun os yw wedi 
cael ei alw’n ôl. Mae rhagor o wybodaeth am 
amodau trwydded ar gael yma: www.gov.uk/ 
government/news/licence-conditions-and-how-the- 
parole-board-use-them 

■ 

■ 

ymddwyn yn dda 

cadw mewn cysylltiad â’u Rheolwr Troseddwyr 
Cymunedol 

sicrhau eu bod yn cadw apwyntiadau ac nad ydynt 
yn hwyr iddynt 

dilyn unrhyw gyrffyw 

byw mewn cyfeiriad penodol a thrafod unrhyw 
newid cyfeiriad gyda’r Rheolwr Troseddwyr 
Cymunedol cyn symud 

cadw draw oddi wrth bobl neu lefydd sydd wedi’u 
rhestru ar y drwydded 

mynychu gwasanaethau cefnogi (e.e. ar gyfer 
problemau cyffuriau neu alcohol), cyrsiau a 
hyfforddiant lle bo hynny’n briodol 

dweud wrth eu Rheolwr Troseddwyr Cymunedol 
os ydynt yn dechrau perthynas bersonol newydd 

■ 

■ 

■ 

■ 

■ 

■ 

7. Troseddwyr dan Ddedfrydau IPP a 
DPP 

8. Troseddwyr dan 
Ddedfryd Oes 

Yr oedd Carcharu er mwyn 

Amddiffyn y Cyhoedd (IPP) a 

Chadw Dan Glo er mwyn 

Amddiffyn y Cyhoedd (DPP) yn 

ddedfrydau amhenodol y gellid 

eu rhoi o 2005 hyd at 2012. 

Fe’u diddymwyd yn 2012 ond ni chafodd ei roi ar 
waith yn ôl-weithredol, ac felly roedd carcharorion yn 
dal i fwrw’r dedfrydau hyn. 

Mae ymchwil wedi dangos bod teuluoedd a ffrindiau 
pobl sy’n bwrw’r dedfrydau hyn yn ei chael yn 
arbennig o anodd ymdopi â’r broses parôl. Yn benodol, 
mae hyn yn aml oherwydd yr anghyfiawnder tybiedig o 
ran bod eu perthynas yn bwrw dedfryd sydd wedi’i 
diddymu ac sy’n golygu eu bod yn aml yn dal yn y 
carchar flynyddoedd lawer ar ôl y tariff. Gall 
ansicrwydd y sefyllfa ei gwneud yn anodd rheoli’r 
teimladau o anobaith a all godi weithiau. 

Daw’r dedfrydau hyn gyda rheoliadau penodol 
ynghylch y broses parôl a rhyddhau. Gall rhywun ar 
drwydded IPP neu DPP drafod â’u Rheolwr 
Troseddwyr Cymunedol ynghylch gofyn i’r Bwrdd 
Parôl ystyried tynnu’r elfen oruchwylio ar ôl cyfnod 
penodol o amser yn y gymuned ar drwydded, os ydynt 
wedi ymddwyn yn dda (ond sylwer y gall yr 
amserlenni amrywio). Ym mhob achos IPP neu DPP, 
gall troseddwr ofyn i’r Bwrdd Parôl ystyried terfynu’r 
drwydded yn gyfan gwbl ar ôl deng mlynedd o’r adeg 
y cawsant eu rhyddhau o’r carchar y tro cyntaf. Gall 
hwn fod yn bwynt pwysig a rhyddhaol i rywun ar 
drwydded IPP neu DPP. 

Gall troseddwyr a 

ddedfrydwyd i ddedfryd 

oes hefyd drafod gyda’u 

Rheolwr Troseddwyr 

Cymunedol ynghylch gofyn i’r 

Bwrdd Parôl ystyried dileu 

elfen oruchwylio’u trwydded. 

Gellir gwneud cais am hyn ar ôl cyfnod penodol o 
amser yn y gymuned, os ydynt wedi ymddwyn yn 
dda (ond sylwer y gall yr amserlenni amrywio). 

Fodd bynnag, bydd troseddwyr a ddedfrydwyd i 
garchar am oes yn aros ar drwydded am weddill eu 
bywyd ac ni allant ofyn i’r Bwrdd Parôl ystyried terfynu 
eu trwydded. 

Os bydd y Bwrdd Parôl yn cytuno i derfynu’r 
drwydded, mae’n golygu bod y ddedfryd wedi’i 
threulio ac nad yw’r troseddwr bellach yn rhwym 
wrth amodau trwydded na galw’n ôl i’r carchar. 
Mae rhagor o wybodaeth am hyn a sut mae 
gwneud y cais ar gael ar dudalennau gwe’r Bwrdd 
Parôl. 

Mae’r Bwrdd Parôl yn ymwybodol iawn o effaith y 
dedfrydau hyn (ac unrhyw ddedfryd mewn 
gwirionedd) ar deuluoedd ac mae taflen wybodaeth 
wedi cael ei chynhyrchu ar gyfer aelodau’r Bwrdd 
Parôl sy’n nodi rhai o’r materion ac emosiynau y bydd 
teuluoedd a ffrindiau’n eu teimlo. 

Mae cydweithrediad rhwng Elusen Plant 
Spurgeons ac Ysgol y Gyfraith Prifysgol 
Southampton wedi cynhyrchu llyfryn ar gyfer 
perthnasau pobl sy’n bwrw Dedfryd Benagored 
er mwyn Diogelu’r Cyhoedd (IPP) yng Nghymru a 
Lloegr, a phobl eraill sy’n eu cefnogi. Mae modd 
gweld “Cynnig Help Llaw” yma: 
www.spurgeons.org/wp-content/ 
uploads/2020/06/Offering-a-helping-hand.pdf 

9. Plant a Phobl Ifanc 

Gall y broses parôl effeithio ar 

blant (dan 18) ac oedolion ifanc 

mewn nifer o ffyrdd, naill ai 

oherwydd eu bod yn mynd 

drwy’r broses eu hunain neu 

fod person sy’n agos atynt yn 

mynd drwyddi. 

Mae modd cyfeirio pobl ifanc (neu eu 
gwarcheidwad/rhiant/gofalwr) sy’n agos at rywun 
sy’n mynd drwy barôl at wybodaeth a chymorth. 

Gall nifer o sefydliadau helpu: 

www.familylives.org.uk 

www.childline.org.uk/info-advice/home-families/ 
family-relationships/parents-prison 

www.barnardos.org.uk/what-we-do/helping-families/ 
children-with-a-parent-in-prison 

www.prisonadvice.org.uk/Pages/FAQs/Category/tell- 
my-child 

Ar gyfer plant a phobl ifanc 21 oed ac iau sydd eu 
hunain yn mynd drwy’r broses parôl, mae’r Howard 
League for Penal Reform yn rhedeg gwasanaeth 
cyngor a chynrychiolaeth gyfreithiol. Gellir cysylltu â 
hwy ar eu llinell gymorth gyfreithiol: 
howardleague.org 

10. Strategaeth Teulu ac 

Unigolion  

Arwyddocaol Eraill HMPPS 

11. Gwybodaeth 
Ychwanegol 

Rhaid i bob carchar gael 

Strategaeth a Chynllun 

Datblygu Teulu ac Unigolion 

Arwyddocaol Eraill sydd ar gael i 

garcharorion, staff a phob 

ymwelydd. 

Mae’r strategaeth yn edrych tuag allan, wedi’i 
chyhoeddi ac ar gael yn rhwydd i deuluoedd, 
carcharorion a staff. Dylai’r strategaeth nodi 
sut y bydd y carchar yn cefnogi carcharorion i 
gynnal a datblygu perthynas â theulu, pobl 
allweddol eraill a ffrindiau. 

Mae diwrnodau teulu a gweithgareddau eraill 
wedi’u cynllunio yn cael eu trefnu weithiau i 
helpu i gynnal perthynas gadarnhaol rhwng 
carcharorion a’u plant neu aelodau eraill o’r 
teulu. Holwch y carchar i weld a oes un yn cael 
ei drefnu. 

Mae HMPPS wedi cynhyrchu fframwaith polisi ar gyfer 
cynnal cyswllt, sydd ar gael yma: 
www.gov.uk/government/publications/ strengthening-
prisoners-family-ties-policy-framework 

Mae’r adran hon yn rhoi 

rhywfaint o wybodaeth 

gyffredinol am gadw mewn 

cysylltiad a chefnogi rhywun yn 

y carchar a dolenni at 

sefydliadau eraill a allai helpu. 

Mae gwybodaeth am bob sefydliad carchar ar 
gael yma: 
www.gov.uk/find-prison 

Mae’r ddolen we ganlynol yn rhoi gwybodaeth am 
gadw mewn cysylltiad â rhywun sydd yn y carchar, 
gan gynnwys anfon llythyrau a negeseuon e-bost, 
ymweld â charchardai, gwneud galwadau ffôn a 
negeseuon llais, a cheisio cymorth gyda chyllid i 
gefnogi teulu cymwys a phobl arwyddocaol eraill i 
ymweld â rhywun yn y carchar: 
www.gov.uk/staying-in-touch-with-someone-in- 
prison 

Mae National Prison Radio hefyd yn gallu bod yn 
adnodd da ac maen nhw’n cynnal sioe ar gais teulu 
a ffrindiau ac mae sesiynau trafod ar bynciau, gan 
gynnwys parôl: 
prison.radio/national-prison-radio/#request 

Mae nifer o sefydliadau sy’n gallu darparu cefnogaeth i 
deuluoedd a ffrindiau rhywun yn y carchar, gan 
gynnwys cyngor ar arian, lles ac iechyd, gwybodaeth i 
bartneriaid, a chefnogaeth cyswllt teulu: 
www.gov.uk/support-for-families-friends-of-prisoners 

Yn benodol, ceir cynllun sy’n cynnig cymorth 
ariannol gyda theithio i wrandawiadau parôl ar 
yr amod bod gan yr ymwelydd berthynas 
gymhwysol ac yn derbyn un o’r budd-daliadau 
cymwys ar incwm isel. Byddai gwrandawiadau 
parôl yn cael eu cynnwys yn hawl yr ymwelydd i 
gael 26 ymweliad â chymorth bob blwyddyn. 
Mae rhagor o wybodaeth ar gael yma: 
www.gov.uk/helpwithprisonvisits 

Mae Llinell Gymorth Teuluoedd Carcharorion yn 
llinell gymorth genedlaethol rhadffon sy’n cynnig 
cyngor a gwybodaeth am bob agwedd ar y system 
cyfiawnder troseddol o arestio i ryddhau. Mae’r 
Llinell Gymorth ar agor saith diwrnod yr wythnos ac 
mae’r wefan yn rhoi manylion yr oriau agor ac mae 
llawer o daflenni gwybodaeth defnyddiol ar gael i’w 
llwytho oddi ar y we. Mae rhagor o wybodaeth ar 
gael yma: www.prisonersfamilies.org 

Mae’r Ymddiriedolaeth Diwygio Carchardai yn 
rhedeg gwasanaeth cyngor a gwybodaeth bychan ar 
gyfer carcharorion. Os ydych chi’n adnabod rhywun 
yn y carchar sy’n cael anawsterau, gallan nhw 
gysylltu â’r gwasanaeth yn uniongyrchol gan fod rhif 
rhadffôn y gallan nhw ei ddefnyddio nad oes angen 
ei ychwanegu at eu pin. Mae’r gwasanaeth hwn yn 
bennaf ar gyfer pobl yn y carchar, ond gall aelodau 
o’r teulu a ffrindiau gysylltu i gael gwybodaeth 
gyffredinol. Mae rhagor o wybodaeth ar gael yma: 
www.prisonreformtrust.org.uk/ForPrisonersFamilies 

12. Darllen Pellach 

Mae’r Bwrdd Parôl wedi cynhyrchu dau Ganllaw 
Hawdd eu Darllen ar barôl: 
www.gov.uk/government/publications/easy-read- 
guides-for-prisoners 

Mae fideo byr ar gael hefyd: 
www.youtube.com/ 
watch?v=n8X4gmEYy0I&feature=youtu.be 

Mae Prif Weithredwr y Bwrdd Parôl yn cyhoeddi blog 
rheolaidd sy’n darparu gwybodaeth ddefnyddiol am 
faterion cyfredol sy’n ymwneud â pharôl: 
www.gov.uk/government/collections/parole-board- 
chief-executives-blog 

Mae rhagor o wybodaeth am Fwrdd Parôl Cymru a 
Lloegr, gan gynnwys dogfennau a chyhoeddiadau a 
grybwyllir yn y llyfryn hwn ar gael ar y tudalennau gwe 
canlynol: 
www.gov.uk/government/organisations/parole- 
board 

Os ydych chi’n meddwl bod rhywun yn y Bwrdd Parôl 
wedi ymddwyn yn amhroffesiynol, neu fod rhywbeth 
wedi mynd o’i le, gallwch gwyno. Mae rhagor o 
wybodaeth ynghylch sut i wneud hynny ar gael yma: 
www.gov.uk/government/organisations/parole- 
board/about/complaints-procedure 

Os oes gennych chi unrhyw gwestiynau am y broses 
adolygu parôl neu os oes unrhyw beth nad ydych chi’n 

ei ddeall, gallwch ffonio’r Bwrdd Parôl ar 020 3880 

0885 neu anfon e-bost a info@paroleboard.gov.uk 

Efallai na fydd y Bwrdd Parôl yn gallu rhoi 
gwybodaeth i chi am achos penodol, ond gall 
ddarparu gwybodaeth gyffredinol am sut mae 
parôl yn gweithio. 

Hoffem ddiolch i’r Athro Cyswllt Harry 

Annison o Brifysgol Southampton a’r 

Uwch Gynorthwyydd Ymchwil Christina 

Straub am eu cydweithrediad wrth 

gynhyrchu’r llyfryn gwybodaeth hwn. 

